 ԱՄՓՈՓԱԹԵՐԹ

«ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ

ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	Արդարադատության նախարարություն

30 դեկտեմբերի 2019թ․
01/27.1/30581
	««Տեղական ինքնակառավարման մասին» ՀՀ օրենքում փոփոխություն և լրացումներ կատարելու մասին» օրենքի նախագիծը համապատասխանում է ՀՀ օրենսդրությանը
	
	

	2.
	Կրթության, գիտության, մշակույթի և սպորտի նախարարություն
03 դեկտեմբերի 2019թ․
01/10.2/28388
	Առաջարկություններ և դիտողություններ չկան:

	
	

	3.
	Առողջապահական և աշխատանքի տեսչական մարմին

25 նոյեմբերի 2019թ․
01/10785
	Առաջարկություններ և դիտողություններ չկան:
	
	

	4.
	Ֆինանսների նախարարություն
04 դեկտեմբերի 2019թ․
01/11-4/20026
	Նախագծով նախատեսվում է «Տեղական ինքնակառավարման մասին» Հայաստանի Հանրապետության օրենքում (այսուհետ՝ Օրենք լրացնել էկոլոգիական կրթության և դաստիարակության խթանման, դրանց հետ կապված ծրագրերի, գործողությունների և միջոցառումների իրականացման հետ կապված դրույթներ, ինչը կհանգեցնի ՀՀ պետական բյուջեից լրացուցիչ ծախսերի կատարման անհրաժեշտության (այս կապակցությամբ ֆինանսական գնահատականը բացակայում է:

Օրենքի 93-րդ հոդվածի 2-րդ մասով սահմանվում է, որ Հայաստանի Հանրապետության օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը: Հաշվի առնելով վերոգրյալը՝ հայտնում ենք, որ Նախագծով առաջարկվող նպատակով ինչպես ՀՀ կառավարության 2019 թվականի հուլիսի 10-ի «Հայաստանի Հանրապետության 2020-2022 թվականների պետական միջնաժամկետ ծախսերի ծրագիրը հաստատելու մասին» N 900-Ն որոշմամբ, այնպես էլ ՀՀ 2020 թվականի պետական բյուջեի նախագծով գումար նախատեսված չէ:


	Առաջարկությունը ընդունվել է։ 

	Նախագծի 3-րդ հոդվածը խմբագրվել է։

	5.
	Տարածքային կառավարման և ենթակառուցվածքների նախարարություն

06 դեկտեմբերի 2019թ․
01/21.1/22441


	Առաջարկություններ և դիտողություններ չկան:
	
	

	6.
	Հայաստանի ազգային պոլիտեխնիկական համալսարան

01/03/2199
29 նոյեմբերի 2019թ․
	«Տեղական ինքնակառավարման մասին» ՀՀ օրենքի թիվ 12-րդ հոդվածի 1-ին մասի 4-րդ կետը առաջարկվում է շարադրել հետևյալ խմբագրությամբ.

«4) նախադպրոցական կրթության և արտադպրոցական դաստիարակության կազմակերպումը, ընդգրկելով էկոլոգիական կրթությանը և դաստիարակությանը վերաբերող թեմաներ։»:
	Առաջարկությունը չի ընդունվել, քանի որ Օրենքի 12-րդ հոդվածի 1-ին մասի 14-րդ կետում առաջարկվել է խթանել էկոլոգիական կթությունը համայնքներում, որը ներառում է հասարակության բոլոր շերտերը, այդ թվում նաև նախադպրոցական և արտադպրոցական կրթությունը։
	

	7.
	Հայաստանի պետական տնտեսագիտական համալսարան

02 դեկտեմբերի 2019թ․
01/01-1474


	Ուսումնասիրելով «Տեղական ինքնակառավարման մասին» ՀՀ օրենքում կատարված փոփոխությունները դրական ենք գնահատում ներկայացված օրենքի նախագծի դրույթները, սակայն այն լիարժեք իրականացնելու ժամանակ համայնքներում կառաջանան բազմաթիվ խնդիրներ՝ հատկապես մասնագետների անհրաժեշտ քանակության ապահովման հետ։ Ուստի առաջարկում ենք նախագծի 51-րդ հոդվածը համադրել «4»-րդ կետով հետևյալ բովանդակությամբ.
-գործողությունների կատարման, միջոցառումների իրականացման ժամանակ համայնքի ղեկավարը կարող է ներգրավվել բուհերի համապատասխան ոլորտի մասնագետներին և համապատասխան գիտելիքներով և հմտություններով օժտված ուսանողներին։
	Առաջարկությունը ընդունվել է։
	Օրենքում կատարվել է փոփոխություն։

	8.
	Երևանի պետական համալսարան

06 դեկտեմբերի 2019թ․
01/296
	Նախագծի 2-րդ հոդվածի վերաբերյալ
ՏԻՄ-երը որևէ կերպ չեն մասնակցում ֆորմալ կրթության կազմակերպմանը, ներառյալ՝ տարբեր մակարդակների կրթական ծրագրերի մշակմանը։ Ինչ վերաբերում է ոչ ֆորմալ էկոլոգիական կրթությանը, ապա այս մասով գործնականում ՏԻՄ-երի մասնակցությունը կարող է հանգել առանձին միջոցառումների, տեղեկատվական նախաձեռնությունների իրականացմանը, ինչը այսօր մի շարք ՏԻՄ-եր հաջողությամբ իրականացնում են, առանց հատուկ օրենսդրական կարգավորման։ Բացի այդ, որոշակի չէ աջակցել եզրույթի բովանդակությունը, քանի որ այն հստակ իրավական բովանդակություն չունի և գնահատելի չէ։

2. Նախագծի 3-րդ հոդվածի վերաբերյալ։

Շրջակա միջավայրի պահպանության բնագավառում պետության պատվիրակած լիազորությունները համալրվում են ևս մեկով։ Թեև ձևակերպումը իրավական որոշակիության տեսակետից բավականին հստակ է, սակայն, ինչպես արդեն նշվել է, մշակված չէ անհրաժեշտ գործիքակազմ, ստեղծված չեն համապատասխան հզորություններ։


	Առաջարկը ընդունվել է մասամբ՝ հանվել է ֆորմալ կրթություն եզրույթը։  Ոչ ֆորմալ էկոլոգիական կրթությունը համակարգված իրականացնելու համար մեր կարծիքով պետք է օրենսդրական փոփոխություն կատարել, որպեսզի այն իրականացվի ոչ թե մի շարք ՏԻՄ-երում, այլ անխտիր բոլոր ՏԻՄ-երում,  իսկ դրան կնպաստի առաջարկվող օրենսդրական փոփոխությունը։
Առաջարկը ընդունվել է մասամբ։ Օրենքի նախագծի ընդունումից հետո կմշակվեն օրենքից բխող ենթաօրենսդրական ակտեր։
	


